
ᐱᔭᐃ ᐊᕿᐊᕈᖅ 
ᓯᕗᓕᖅᑎ ᐊᒻᒪᓗ ᒥᓂᔅᑕ ᒐᕙᒪᓕᕆᔨᒃᑯᓐᓄᑦ 
ᒥᓂᔅᑕ ᓄᓇᖃᖅᑳᖅᑐᓕᕆᓂᕐᒧᑦ 
ᒥᓂᔅᑕ ᑲᒪᒋᔭᓕᒃ ᑲᓇᑕᒧᑦ ᐃᓯᖅᐸᓪᓕᐊᔪᓕᕆᓂᕐᒧᑦ 
ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 
 
ᓄᕕᐱᕆ 7, 2022 
 
ᒥᓂᔅᑕᐅᑉ ᑐᕌᒐᖏᑦ 
 
ᓄᓇᕗᒻᒥ ᓯᕗᓕᖅᑎᐅᓪᓗᖓ, ᑕᐃᒫᑦᓴᐃᓐᓇᖅ ᖁᑦᑎᑦᑐᒥᒃ ᓂᕆᐅᒋᔭᖃᕐᕕᖃᖅᑐᖓ ᓱᓕᔪᕐᓇᕆᐊᕋᕐᓂᒧᓪᓗ 
ᐅᕙᓐᓄᑦ ᑕᐃᒫᑦᓴᐃᓐᓇᖅ ᓇᓗᓇᐃᖅᓯᓯᒪᒐᒪ ᒥᓂᔅᑕᐅᖃᑎᒌᓄᑦ. 
 
ᑖᓐᓇ ᑎᑎᖅᑲᖅ ᓇᓗᓇᐃᖅᓯᔪᖅ ᑐᕌᒐᓐᓂᒃ ᒥᓂᔅᑕᐅᓪᓗᖓ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᒥᓂᔅᑕᐅᓪᓗᖓ 
ᓄᓇᖃᖅᑳᖅᑐᓕᕆᓂᕐᒧᑦ. ᐊᖏᖃᑎᒌᑦᓯᒪᔪᒍᑦ ᐱᓕᕆᐊᑦᓴᖃᖅᑎᐅᓂᓐᓂᒃ ᐊᑕᖏᖅᑐᒋᑦ 
ᖃᓄᐃᓕᐅᕈᑎᐅᒋᐊᓕᓐᓂᒃ ᐱᓕᕆᕕᑦᑎᓐᓂ, ᐅᑯᐊ ᐃᓚᒋᔭᐅᓪᓗᑎᒃ: 

• ᐊᐅᓚᑦᓯᓂᕐᒧᑦ ᐊᐅᓚᑦᓯᔨᓪᓚᑦᑖᖑᓂᖏᓐᓂᒃ ᐱᓕᕆᕕᑦᑎᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ, 
ᐱᓕᕆᐊᑦᓴᖃᖅᑎᐅᒻᒪᑕ ᓯᕗᓕᖅᑎᐅᓂᕐᒧᑦ ᐊᐅᓚᑦᓯᓂᕐᒧᓪᓗ ᐃᑲᔪᖅᓱᐃᓂᕐᒧᑦ ᒐᕙᒪᒃᑯᑦ 
ᐱᓕᕆᕕᓕᒫᖏᓐᓂᒃ ᐊᐅᓚᑦᓯᑎᓪᓗᒋᑦ ᐱᓕᕆᐊᖏᓐᓂᒃ ᐱᔨᑦᓯᕋᐅᑎᖏᓐᓂᓪᓗ; 

• ᑎᓕᓯᔨᐅᓂᕐᒧᑦ ᒥᓂᔅᑕᐅᑉ ᑐᒡᓕᐊᓂᒃ ᒐᕙᒪᓕᕆᔨᒃᑯᓐᓄᑦ, ᐅᖃᐅᔾᔨᒋᐊᖅᑎᐅᕙᒻᒪᑦ 
ᐊᐅᓚᑦᓯᓂᕐᒧᓪᓗ ᐃᑲᔪᖅᓱᐃᕙᑦᑐᓂ ᒥᓂᔅᑕᐅᖃᑎᒌᓄᑦ ᑎᑎᕋᖅᑎᐅᓪᓗᓂ ᒥᓂᔅᑕᐅᖃᑎᒌᓄᑦ; 
ᐊᒻᒪᓗ 

• ᑲᒪᒋᔭᖃᕐᓂᕐᒧᑦ ᓇᓗᓇᐃᖅᓯᒪᔪᓂᒃ ᓯᕗᓪᓕᐅᑎᔭᐅᒋᐊᓕᓐᓂᒃ ᖃᓄᐃᓕᒋᐊᕈᑎᓂᒃ 
ᐱᒋᐊᖅᑎᑕᐅᒋᐊᓕᓐᓂᓪᓗ ᐱᔪᓐᓇᖅᑎᑕᐅᖁᓪᓗᒋᑦ ᐃᑲᔪᓱᖅᑕᐅᖁᓪᓗᒋᓪᓗ ᐱᓕᕆᐊᖑᓂᖏᑦ 
ᒐᕙᒪᒃᑯᑦ ᑐᕌᒐᖏᑦ, ᑲᑐᔾᔨᓗᑕ. 

ᓯᕗᓪᓕᐅᑎᔭᐅᒋᐊᓖᑦ ᖃᓄᓕᐃᓕᒋᐊᕈᑎᐅᒋᐊᓖᑦ 

ᑲᑐᔾᔨᓗᑕ ᓇᓗᓇᐃᖅᓯᒍᑕᐅᓯᒪᔪᖅ ᖃᓄᐃᓕᒋᐊᕈᑎᐅᒋᐊᓕᓐᓂᒃ ᐱᒋᐊᖅᑎᑕᐅᒋᐊᓕᓐᓂᓪᓗ 
ᑕᓪᓕᒪᐅᓕᖓᔪᓂᒃ ᓯᕗᓪᓕᐅᑎᔭᐅᖁᔭᐅᔪᓂᒃ: 

• ᐃᓐᓇᒻᒪᕆᕈᖅᐸᓪᓕᐊᓂᖅ ᐅᐱᒋᔭᐅᓂᒃᑯᑦ ᓄᓇᕗᒻᒥ; 
• ᐊᒥᓱᕐᖑᕆᐊᖅᓯᓂᖅ ᐃᓪᓗᓕᕆᓂᕐᒧᑦ ᐊᔾᔨᒌᙱᑦᑐᓂᒃ ᐊᑐᐃᓐᓇᐅᒍᓐᓇᖅᑐᓂᒃ; 
• ᐱᔪᓐᓇᕐᓂᖅᑖᖅᑎᑦᓯᓂᖅ ᐋᓐᓂᐊᖃᕐᓇᖏᑦᑐᓕᕆᓂᒃᑯᑦ ᖃᓄᐃᑦᑕᐃᓕᑎᑦᓯᓂᕐᒧ ᒪᒥᓴᕐᓂᒧᓪᓗ; 
• ᑮᓇᐅᔭᖃᖅᑎᑦᓯᒋᐊᒃᑲᓐᓂᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ; ᐊᒻᒪᓗ 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ ᑎᑎᕋᕐᕕᖓᓐᓂ   
Office of Premier P.J. Akeeagok 

Bureau du Premier ministre P.J. Akeeagok 

• ᐊᔾᔨᒌᙱᑦᑐᓂᒃ ᓴᖅᑭᖅᑎᑦᓯᓂᖅ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ. 
ᑲᑎᖅᓱᐃᓂᒃᑯᑦ ᐱᓕᕆᔾᔪᓯᑖᖅᓯᒪᔪᒍᑦ ᓯᕗᓪᓕᐅᑎᒋᐊᖃᖅᑕᑎᓐᓂᒃ, ᒐᕙᒪᒃᑯᑦ ᐱᓕᕆᕕᖏᑦ 
ᑎᒥᖁᑎᖏᓪᓘᓐᓃᑦ ᓯᕗᓕᖅᑎᐅᓂᕐᒧᑦ ᓵᑕᑦᓴᐅᒍᑎᖃᖁᓇᒋᑦ ᐊᑕᖏᖅᑐᓄᑦ ᖃᓄᐃᓕᒋᐊᕈᑕᐅᒋᐊᓕᓐᓄᑦ 
ᓯᕗᓪᓕᐅᑎᒋᐊᖃᖅᑕᑎᓐᓂ. 

ᐊᖏᖅᓯᒪᔪᒍᑦ ᓵᑕᑦᓴᐅᒍᑎᖃᕋᒪ ᓯᕗᓕᖅᑎᐅᒍᑎᖃᕐᓂᕐᒧᑦ ᓯᕗᓪᓕᐅᑎᔭᐅᒋᐊᓕᓐᓂᒃ 
ᖃᓄᐃᓕᒋᐊᕈᑎᖃᕆᐊᖃᕐᓂᕐᒧᑦ ᐱᒋᐊᖅᑎᑕᐅᒋᐊᓕᓐᓄᓪᓗ ᓇᓗᓇᐃᖅᑕᐅᓯᒪᔪᓂᒃ ᐅᕙᓂ. 
ᐃᓚᒋᔭᐅᓪᓗᑎᒃ ᓇᓗᓇᐃᖅᓯᓯᒪᓂᕐᒧᑦ ᓇᓕᒧᒌᑦᑐᓂᒃ ᑐᑭᒧᐊᖅᑎᑕᐅᔪᓂᓪᓗ ᖃᓄᐃᓕᒋᐊᕈᑕᐅᔪᓂᒃ 
ᓄᓇᕗᑦ ᒐᕙᒪᒃᑯᖏᓐᓂ ᑲᑐᔾᔨᖃᑎᑦᑎᓄᓪᓗ, ᑕᐃᒪᐃᒋᐊᖃᕋᐃᒻᒪᑦ. 

ᓯᕗᓪᓕᖅᐹᖑᑎᑕᐅᓗᓂ, ᐊᖏᓯᒪᔪᖓ ᑲᒪᒋᔭᖃᕐᓂᕐᒧᑦ ᕿᓚᒥᒃᑯᑦ ᖃᓄᐃᓕᒋᐊᕈᑎᖃᕐᓂᕐᒧᑦ ᐅᑯᓂᖓ: 

• ᒐᕙᒪᓕᒫᑦᑎᓐᓄᑦ ᑐᑭᒧᐊᖅᑎᑦᓯᔨᐅᓂᖅ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑲᑐᔾᔨᓗᑕ, ᑐᕌᒐᖃᕐᓗᑕ 
ᓇᓗᓇᐃᖅᓯᓯᒪᓂᕐᒧᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᒍᓐᓇᖅᓯᖁᓪᓗᒋᑦ ᖃᓄᖅᑑᕈᑕᐅᓯᒪᔪᓂᒃ 
ᓴᖅᑭᖅᑎᑕᐅᒋᐊᓕᓐᓂᒃ ᑕᑯᔭᐅᒍᒪᓯᒪᔪᓂᒃ ᑐᕌᒐᑦᑎᓐᓂ (ᑲᔪᓯᔪᖅ); 

• ᐋᖅᑭᑦᓱᕆᐊᖅᑕᐅᒃᑲᓐᓂᕐᓗᓂ ᒐᕙᒪᓕᕆᔨᒃᑯᑦ ᑎᒥᐅᓂᖓ ᐱᐅᓯᕚᓪᓕᖅᑕᐅᖁᓪᓗᒍ ᐃᑲᔪᖅᓱᐃᓂᖅ 
ᒥᓂᔅᑕᐅᖃᑎᒌᑦ ᐃᓱᒪᓕᐅᕈᑎᒋᖃᑦᑕᕆᐊᓕᖏᓐᓂᒃ ᒐᕙᒪᓕᒫᑦᑎᓐᓄᓪᓗ ᐃᑲᔪᖅᓱᐃᓗᑕ 
ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ; ᐊᒻᒪᓗ 

• ᕿᒥᕐᕈᔭᐅᓗᑎᒃ ᒫᓐᓇᒧᑦ ᖃᓄᐃᓕᕐᓂᖓ ᓇᒻᒥᓂᖅᓱᕐᓂᖅ, ᐋᖅᑭᑦᓯᓗᑎᒃ ᐱᓗᐊᖑᐊᖅᑐᓂᒃ 
ᑐᕌᒐᕐᓂᒃ ᑲᒪᒋᔭᐅᒋᐊᓕᓐᓂᓪᓗ ᐱᐅᓯᕚᓪᓕᖅᑎᑕᐅᖁᓪᓗᒍ ᓇᒻᒥᓂᖅᓱᕐᓂᖅ, ᐋᖅᑭᑦᓱᐃᓗᑎᓪᓗ 
ᐅᓪᓗᒥᒨᖓᔪᓂᒃ ᓇᒻᒥᓂᖅᓱᕐᓂᕐᒧᑦ ᖃᓄᐃᓕᒋᐊᕈᑕᐅᒋᐊᓕᓐᓂᒃ ᐸᕐᓇᐅᑎᒥᒃ, ᐃᑲᔪᖅᑕᐅᓗᑎᒃ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ (2022-23). 

ᐊᑐᐊᖅᑕᐅᒍᓐᓇᖅᓯᖁᓪᓗᒋᑦ ᓯᕗᓂᑦᓴᑎᓐᓂ ᖃᓄᐃᓕᒋᐊᕈᑕᐅᒋᐊᓖᑦ ᒐᕙᒪᒋᔭᑦᑎᓐᓄᑦ, ᐊᖏᖅᓯᒪᔪᖓ 
ᐃᒫᒃ: 

• ᑐᑭᒧᐊᖅᑎᑦᓯᓗᑎᒃ ᐋᖅᑭᑦᓱᖅᑕᐅᓂᖓᓂᒃ ᐊᑕᖏᖅᑐᒥᒃ ᐃᓐᓇᒻᒪᕆᓐᓄᑦ ᐃᑉᐱᒋᔭᖃᕐᓂᕐᒧᑦ 
ᖃᓄᖅᑑᕈᑎ ᑐᓴᕆᐊᕐᕕᖃᖅᓯᒪᓗᑎᒃ ᐃᓐᓇᒻᒪᕆᓐᓂᒃ, ᐃᓚᒌᓂᒃ, ᓄᓇᓕᓐᓂᒃ, 
ᑲᑐᔾᔨᖃᑎᖏᓐᓂᓪᓗ, ᐃᓚᒋᔭᐅᓗᑎᒃ ᓇᓖᕌᕈᑎᑦᓴᐃᑦ ᐋᖅᑭᑦᓯᓂᕐᒧᑦ ᐃᓐᓇᒻᒪᕆᓐᓄᑦ ᐱᓕᕆᕕᒻᒥᒃ 
(2022-23). 

ᖄᒃᑲᓐᓂᖓᒍᑦ ᓵᑕᒃᓴᐅᒍᑎᖃᕐᕕᖏᑦ 

ᖄᒃᑲᓐᓂᖓᒍᑦ ᑐᕌᒐᕐᓂ ᓯᕗᓪᓕᐅᑎᒋᐊᓕᖏᓐᓂ ᑎᑎᕋᖅᓯᒪᔪᑦ ᖁᓛᓂ, ᓵᑕᑦᓴᐅᒍᑎᖃᕐᒥᔪᖓ ᐅᑯᓄᖓ: 

• ᒥᓂᔅᑕ ᓄᓇᖃᖅᑳᖅᑐᒥᓂᓕᕆᓂᕐᒧᑦ 
• ᒥᓂᔅᑕ ᑲᒪᒋᔭᓕᒃ ᑲᓇᑕᒧᑦ ᐃᓯᖅᐸᓪᓕᐊᔪᓕᕆᓂᕐᒧᑦ 
• ᒥᓂᔅᑕ ᑲᒪᒋᔭᓕᒃ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᒃ 
• ᐃᒃᓯᕙᐅᑕᖅ ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᕕᒻᒧᑦ 
• ᐃᒃᓯᕙᐅᑕᖅ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᓯᕗᓪᓕᐅᔾᔭᐅᒋᐊᓕᓐᓄᑦ, ᐸᕐᓇᐃᓂᕐᒧᑦ 

ᑲᑐᔾᔨᖃᑎᒌᓐᓂᒧᓪᓗ 
• ᑲᑎᒪᔨᐅᖃᑕᖅ ᒥᓂᔅᑕᐅᖃᑎᒌᑦ ᑲᑎᒪᔨᖏᓐᓄᑦ ᐱᔪᓐᓇᕐᓂᖅᑖᖅᑎᑦᓯᓂᕐᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒪᒥᓴᕐᓂᕐᒧᑦ ᐃᓐᓇᕈᖅᐸᓪᓕᐊᓂᕐᒧᓪᓗ 

ᐃᒃᓯᕙᐅᑕᐅᓪᓗᖓ ᐊᖏᔪᖅᑲᐅᑎᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᔨᓄᑦ, ᐱᔪᓐᓇᕐᓂᖃᖅᑎᓯᓂᐊᖅᑐᖓ 
ᓇᓗᓇᐃᖅᓯᓯᒪᓗᖓᓗ ᐅᖃᐅᔾᔨᒋᐊᕈᑎᐅᔪᑦ ᑲᑎᒪᔨᕋᓛᓄᑦ ᐱᔾᔪᑎᓕᓐᓂᒃ ᐃᖅᑲᓇᐃᔭᖅᑎᑕᐅᓂᖏᓐᓄᑦ 
ᒥᓂᔅᑕᐃᑦ ᑐᒡᓕᖏᓐᓂᒃ. 

ᐃᒃᓯᕙᐅᑕᕆᔭᐅᓪᓗᖓ ᒥᓂᔅᑕᐅᖃᑎᒌᑦ ᑲᑎᒪᔨᕋᓛᖏᓐᓄᑦ ᓯᕗᓪᓕᐅᔾᔭᐅᒋᐊᓕᓐᓄᑦ, ᐸᕐᓇᐃᓂᕐᒧᑦ 
ᑲᑐᔾᔨᖃᑎᒌᓐᓂᒧᓪᓗ, ᐱᔪᓐᓇᕐᓂᖃᖅᑎᓯᓂᐊᖅᑐᖓ ᓇᓗᓇᐃᖅᓯᓯᒪᓂᐊᖅᑐᖓᓗ ᐱᓕᕆᖃᑎᒌᖁᔨᓂᕐᒥᒃ, 
ᖃᐅᔨᓴᖅᐸᓪᓕᐊᓂᕐᒥᒃ ᓯᕗᓕᖅᑎᐅᓂᕐᒥᓪᓗ ᒐᕙᒪᒃᑯᓕᒫᓄᑦ ᐊᑐᓕᖅᑎᑦᓯᕙᓪᓕᐊᓂᕐᒧᑦ ᑲᑐᔾᔨᓗᑕ 
ᑐᕌᒐᑦᑎᓐᓂᒃ, ᐃᓚᒋᔭᐅᓪᓗᑎᒃ ᓄᑖᓂᒃ ᑲᑐᔾᔨᖃᑎᒌᑦᑎᑖᖅᐸᓪᓕᐊᓂᕐᒧᑦ. 

ᐱᓕᕆᖃᑎᒌᓐᓂᖅ 

ᑲᑐᔾᔨᓗᑕ ᐊᑎᑐᐃᓐᓇᕆᖏᑕᖓ ᑐᕌᒐᑦᑕ. ᑐᙵᕕᐅᔪᖅ ᐊᑐᐊᒐᐅᓪᓗᓂ ᐱᓗᐊᖑᐊᖅᑎᑦᓯᒍᑕᐅᓪᓗᓂ 
ᑐᙵᕕᑎᒍᑦ ᐊᓯᔾᔨᖅᓯᓂᕐᒧᑦ ᖃᓄᖅ ᐱᓕᕆᖃᑎᒌᖃᑦᑕᕐᓂᐊᕐᒪᖔᑦᑕ ᑎᑭᐅᑎᔭᐅᕙᓪᓕᐊᒍᓐᓇᖁᓪᓗᒍ 
ᓱᓕᓂᐊᕐᓂᕋᕈᑕᐅᓯᒪᓂᖓ ᓄᓇᕗᑦ. ᑲᒪᒋᔭᖃᖅᑎᓪᓗᑕ ᓯᕗᓪᓕᐅᑎᒋᐊᓕᑦᑎᓐᓂᒃ, ᓇᓗᙱᑦᑐᖓ 
ᐃᒪᐃᓕᐅᕐᓂᐊᕋᑦᑕ: 

• ᐱᓕᕆᐊᖃᕐᓗᑎᒃ ᒥᓂᔅᑕᐅᖃᑎᒌᓂ ᒪᓕᒐᓕᐅᖅᑎᑐᐃᓐᓇᕐᓂᓪᓗ ᐊᑐᓕᖅᑎᑕᐅᓗᑎᒃ ᐊᑕᖏᖅᑐᑕ 
ᑐᕌᒐᕗᑦ; 

• ᐅᖓᕙᕆᐊᖅᑕᐅᓗᑎᒃ ᓴᙱᓕᖅᑎᑕᐅᒃᑲᓐᓂᕐᓗᑎᒃ ᑲᑐᔾᔨᖃᑎᒌᒍᑎᖃᕐᓂᕗᑦ ᓄᓇᕗᑦ 
ᑐᙵᕕᒃᑯᓐᓂᒃ ᐊᒻᒪᓗ ᐊᕕᑦᑐᖅᓯᒪᓂᐅᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᖄᒃᑲᓐᓂᖓᒍᑦ 
ᐱᓕᕆᔾᔪᑎᑦᓴᑎᓐᓂᒃ ᐱᒐᓱᐊᖃᑦᑕᕐᓗᑕ ᐊᑕᖏᖅᑐᑕ ᐱᔾᔪᑎᑦᑎᓐᓄᑦ; 

• ᐱᔪᓐᓇᕐᓂᖅᑖᖅᐸᓪᓕᐊᑎᑦᓯᓂᖅ ᐃᑲᔪᖅᓱᐃᓂᕐᓗ ᐊᒥᓱᕐᖑᕆᐊᖅᑕᐅᖁᓪᓗᒋᑦ 
ᐱᕚᓪᓕᖅᑎᑕᐅᖁᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ; 
ᐊᒻᒪᓗ 

• ᓇᓗᓇᐃᖅᓯᓗᑎᒃ ᐃᓄᐃᑦ ᐱᖅᑯᓯᖏᑦ ᐃᓄᐃᓪᓗ ᖃᐅᔨᒪᔭᑐᖃᖏᑦ ᖃᓄᐃᓕᒋᐊᕈᑎᖃᕐᓂᒃᑯᑦ 
ᑲᒪᒋᔭᐅᒍᓐᓇᖅᓯᖁᓪᓗᒋᑦ ᓱᓕᔪᓂᒃ ᐊᑯᓂᐅᔪᒧᓪᓗ ᐱᐅᔪᓄᑦ ᐊᓯᔾᔨᖅᓯᕙᓪᓕᐊᓂᖅ. 

ᒥᓂᔅᑕᐅᖃᑎᒌᓄᑦ ᑎᑎᕋᖅᑎ, ᑐᒡᓕᕋ, ᓵᑕᑦᓴᐅᒍᑎᖃᖅᑐᖅ ᐃᑲᔪᕐᓂᕐᒧᑦ ᐅᕙᓐᓂᒃ ᒥᓂᔅᑕᐅᑎᓪᓗᖓ 
ᐃᑲᔪᖅᓱᐃᓂᕐᒧᓪᓗ ᐊᐅᓚᑦᓯᔩᑦ ᑲᑎᒪᔨᖏᓐᓂᒃ ᐊᑕᖏᖅᑐᒃᑯᑦ ᑲᒪᒍᓐᓇᖅᓯᖁᓪᓗᑕ 
ᐱᓕᕆᐊᕆᓂᐊᕐᓂᕋᖅᓯᒪᔭᑦᑎᓐᓂᒃ ᑲᒪᒋᔭᖃᕐᓗᓂᓗ ᐱᓕᕆᐊᑦᓴᑦᑎᓐᓂᒃ. ᑐᑭᓯᓇᖅᑐᓂᒃ 
ᑎᓕᓯᖃᑦᑕᕐᓂᐊᖅᑐᖓ ᒥᓂᔅᑕᐅᖃᑎᒌᑦ ᑎᑎᕋᖅᑎᖓᓄᑦ, ᐃᓚᒋᔭᐅᓗᓂ ᓂᕆᐅᒋᔭᓐᓂᒃ 
ᐱᓕᕆᖃᑎᒌᓐᓂᕐᒧᑦ ᑲᑐᔾᔨᖃᑎᒌᒍᑎᖃᕐᓂᒧᓪᓗ ᓄᓇᕗᑦ ᒐᕙᒪᒃᑯᖏᑕ ᐃᓗᐊᓂ ᓯᓚᑖᓂᓗ. 

ᐅᐱᒍᓱᑦᑐᖓ ᖁᕕᐊᓱᒻᒪᕆᑦᑐᖓᓗ ᐱᓕᕆᖃᑎᒋᒍᓐᓇᕐᓂᐊᕋᒃᑭᑦ ᑐᙵᕕᓕᐅᕐᓗᑕ ᐊᑯᓂᐅᔪᒧᑦ 
ᑲᑐᔾᔨᖃᑎᒌᑦᑎᐅᓂᕐᒧᑦ ᑐᑭᒧᐊᖅᑎᑦᓯᓂᕐᒧᓪᓗ ᐱᓕᕆᖃᑎᒌᓐᓂᒃᑯᑦ ᖃᓄᐃᓕᒋᐊᕈᑎᖃᕐᓂᕐᒧᑦ 
ᐱᐅᓯᕚᓪᓕᕈᑕᐅᓂᐊᖅᑐᓂᒃ ᐅᓪᓗᑕᒫᑦ ᓄᓇᕗᒻᒥᐅᑦ ᐃᓅᓯᖏᓐᓂᒃ ᓴᙱᔪᒥᓪᓗ ᑐᙵᕕᓕᐅᕐᓗᑕ 
ᓯᕗᓂᑦᓴᑎᓐᓄᑦ. 

ᑎᑎᕋᖅᑐᖅ, 

 
 
ᐱᔭᐃ ᐊᕿᐊᕈᖅ 
ᓄᓇᕗᒻᒥ ᓯᕗᓕᖅᑎ 
 
ᐊᔾᔨᖓᓂᒃ ᑎᑎᖅᑲᑖᖅᑐᖅ: ᔨᒥ ᐅᓈᓕᒃ, ᒥᓂᔅᑕᐅᑉ ᑐᒡᓕᐊ ᐊᒻᒪᓗ ᒥᓂᔅᑕᐅᖃᑎᒌᑦ ᑎᑎᕋᖅᑎᖓ, 
 ᒐᕙᒪᓕᕆᔨᒃᑯᑦ 
 


